
Minnisblað

Viðtakandi: Efnahags- og viðskiptanefnd.

Efni: Frumvarp til laga um breytingu á lögum um tryggingagjald og lögum um 
skyldutryggingu lífeyrisréttinda og starfsemi lífeyrissjóð (228. mál).

Lagt er til að á eftir 3. gr. komi ný grein sem verður 4. gr. Þessi grein fjalli um 
breytingu á 1. mgr. 54. gr. laga nr. 129/1997. Breytingamar eru skáletraðar og hafa 
verið felldar inn í málsgreinina.

Beyting á 1. mgr. 54. gr. laga nr. 129/1997.
Lífeyrissjóði, sem starfar í samræmi við staðfesta reglugerð samkvæmt lögum nr. 
55/1980 og nýtur bakábyrgðar ríkis, sveitarfélags eða banka eða naut slíkrar ábyrgðar 
þann 31. desember 1997, er heimilt að starfa áfram á óbreyttum iðgjalda- og 
réttindagrundvelli fýrir þá sem eiga aðild að sjóðnum við gildistöku laga þessara. 
Lífeyrissjóðurinn skal tilkynna fjármálaráðuneytinu um þá fyrirætlun innan eins árs 
frá gildistöku laganna og skal honum veitt starfsleyfi í því skyni.

Greinargerð.
Um það leyti sem lög um skyldutryggingu lífeyrisréttinda og starfsemi lífeyrissjóða 
voru samþykkt tókst endanlegt samkomulag um breytingar á lífeyrismálum í 
Landsbanka og Búnaðarbanka. Samkomulagið fól það m.a. í sér að ábyrgð bankanna á 
skuldbindingum sjóðanna var afnumin í árslok 1997. Lífeyrissjóðum starfsmanna var 
skipti upp í deildir og gátu starfsmenn valið milli þess að vera í óbreyttu réttindakerfi 
eða fara yfir í nýtt kerfi. Greinin kveður á um að sjóðir með bakábyrgð tiltekinna aðila 
geta starfað á óbreyttum iðgjalda- og réttindagrundvelli, þ.e. iðgjöld, iðgjaldsstofn og 
lífeyrisréttindin geta verið óbreytt, fvrir þá sem eiga aðild að sjóðunum við gildistöku 
laganna. Ætlunin var að greinin tæki til lífeyrissjóða starfsmanna ríkisbankanna. Til 
þess að taka að allan vafa um að greininni taki til þessara sjóða, þ.e. LífevTÍssjóðs 
bankamanna og Eftirlaunasjóði Búnaðarbankans, er lagt til að greinin taki til þeirra 
sjóða sem nutu bakábyrgðar ríkis, sveitarfélags eða banka þann 31. desember 1997.


